
Coordinadora de Traballadores/as de
/ W Normalizacién da Lingua (CTNL)
CIF: G-15542897
A Coordinadora de Traballadores/as

Asunto: alegacions & modificacion da RPT do Concello de Arteixo

Anxos Sobrifio Pérez, como presidenta da Coordinadora de Traballadores/as de
Normalizacion da Lingua (CTNL), con CIF G-15542897, enderezo postal no apartado de
correos 170 de Santiago de Compostela (CP 15702), enderezo electrénico info@ctnl.gal
e teléfono de contacto 629 571 950,

EXPONO:

Desde principios deste ano o Concello de Arteixo ten vacante a sla praza de técnica de
normalizacion linguistica (TNL) por xubilacion da sua titular, praza que figura na relacion
de postos de traballo (https://i.gal/V4AMb5) publicada no BOP da Corufia do 2 de xullo de

2018 como “normalizador/” (cédigo 2B020), persoal laboral do grupo A2 adscrito ao
Servizo de Promocion Econdmica e Turismo. Ante a vacante neste posto, que supon a
interrupcion do servizo de normalizacion linglistica no Concello de Arteixo, a
Coordinadora de Traballadores/as de Normalizacién da Lingua (CTNL) presentou un
escrito o 28 de xaneiro de 2020, a través do rexistro electronico, no cal solicitaba a
cobertura da praza de TNL co fin de evitar os prexuizos para o concello e para o labor
de normalizacién linglistica que supdn a paralizaciébn da prestacién deste servizo

(achegamos esta solicitude como anexo |).

No BOP do 4 de febreiro de 2020, o Concello de Arteixo publica o acordo adoptado polo
Pleno da Corporacién celebrado o 30 de xaneiro de 2020 sobre modificacién puntual

da relacion de postos de traballo (https://i.gal/RH33l). Neste acordo determinase

etiquetar o posto de “normalizadora lingiiistica” (sic, cédigo 2B020) como “a
extinguir”, sen ningunha aclaracion respecto da sua reclasificacion noutra categoria
laboral, mudanza na sta denominacién ou calquera outro motivo. Esta modificacion da

RPT supdn de feito a eliminacion do servizo de normalizacion linguistica.

O Concello de Arteixo conta cunha Ordenanza de normalizacion linguistica do

Concello de Arteixo (https://i.gal/Fw3uu), aprobada en 1998, onde se regula o uso da

lingua na institucion e a sta promocién a través dun servizo de normalizacién
linglistica como “soporte técnico ao proceso de normalizacion lingiistica no
Concello de Arteixo” (artigo 17).

As entidades locais de Galicia tefien entre as stas competencias a normalizacion
lingUistica, é dicir, a promocién do uso e do prestixio da lingua galega en todos os

ambitos de influencia da entidade. Asi o aclararon (https://i.gal/vhRBp) en 2018 a

Direccion Xeral da Administracion Local e a Secretaria Xeral de Politica Linguistica, coa
redaccion e difusiéon do Informe sobre a prestacion do servizo de normalizacion linguistica
pola Administracion local en exercicio de competencia propia (achegamos este

documento como anexo |II).

As ferramentas de traballo das administracions publicas para exerceren as suas funciéons
son 0s equipos técnicos especializados; no caso das competencias en materia de
promocion da lingua, o departamento técnico de que debe dotarse un concello é o servizo
de normalizacion linglistica, que se encargard, entre outras funcions, de asesorar a
entidade en politica linglistica e de planificar, xestionar, executar e avaliar accions e
programas de normalizacion linguistica (incluimos como anexo Il a relacién de

funciéns dun servizo de normalizacion linglistica).

A ordes de axudas de subvenciéns para a creacion e mantemento de SNL que convocan
a Xunta de Galicia (a ultima no DOG do 29 de marzo de 2019: https://i.gal/BxhXq) e a

Deputacién Provincial da Corufia (a mais recente foi publicada no BOP da Corufia do 5

de febreiro de 2020: https://i.gallyFm6C) inclien a devandita relacion de funciéns e

establecen como perfil profesional da persoa responsable do servizo o seu
encadramento dentro do grupo | de cotizacién do réxime xeral da Seguridade

Social (co requirimento de titulacién correspondente).

En relacién con isto formulo as seguintes alegaciéns ao acordo adoptado polo Pleno da
Corporacion celebrado o 30 de xaneiro de 2020 sobre modificaciéon puntual da relacién de

postos de traballo:

A extincién da praza de técnico/a de normalizacion linglistica supén a
supresiéon do servizo de normalizacion linglistica do Concello de Arteixo.
Esta supresion entra en contradicion co que establece a Ordenanza de
normalizacion linglistica do Concello de Arteixo, que fai referencia a un
servizo de normalizacion linglistica como “soporte técnico ao proceso de
normalizacion linguistica no Concello de Arteixo” (artigo 17).

Por outra parte, a Xunta de Galicia, a través da Direccion Xeral da Administracién
Local e a Secretaria Xeral de Politica Linglistica, aclarou que unha das
competencias das entidades locais é a normalizacion da lingua e que para
exercela pode contar con departamentos técnicos especializados, os servizos
de normalizacion linguistica.

En todo caso, a Unica modificacion que é preciso realizar na relacion de postos de
traballo respecto desta praza debe ser unha reclasificaciéon no grupo Al, de
acordo cos perfis que tefien as prazas deste tipo noutras administracions locais e
para cumprir 0s requisitos que establecen as ordes de axudas para a creacion e
mantemento de servizos de normalizacion linglistica tanto da Deputacion

Provincial da Corufia coma da Xunta de Galicia.

Solicito que calquera notificacién en relacidon con estas alegaciéns nos sexa dirixida

preferentemente por correo electrénico ao enderezo info@ctnl.gal.

Pontevedra, 19 de febreiro de 2020

76895839P MARIA 2020.02.19

DOS ANXOS SOBRINO .
(R: G15542897) 23:14:45 +01'00

ANexos:

Solicitude de continuacion do SNL do Concello de Arteixo e xustificante da
presentacion telematica.

Informe sobre a prestacibn do servizo de normalizacion linglistica pola
Administracion local en exercicio de competencia propia

Relacion de funciéns dun servizo de normalizacion linglistica

